
                                            AZƏRBAYCAN RESPUBLIKASI  ADINDAN

                                                                           QƏTNAMƏ
                                13  yanvar 2012-ci il
                                               Gəncə şəhəri

Gəncə Apellyasiya Мəhkəməsinin Mülki kоllegiyası hakim Nəbizadə Rahib Sahib oğlunun sədrliyi və məruzəsi ilə, hakimlər Əliyeva Şəfiqə Musa qızı və Bayramov Elşad Abdulla oğlundan ibarət tərkibdə,

Məmmədov Elşad Müzadil oğlunun katibliyi, 
İddiaçı Şirinov Şahin Teyyub oğlu, cavabdeh  Şirinova Yeganə Niyaz qızı, nümayəndəsi  İsmayılova Aynur Xurşud qızı, Daşkəsən Rayon İcra Hakimiyyətinin qəyyumluq və himayəşilik orqanının nümayəndəsi Bayramova İlhamə İsa qızı, Gəncə şəhəri Kəpəz Rayon Icra Hakimiyyətinin qəyyumluq və himayəçilik orqanının nümayəndəsi Səmədov Vurğun Abbas oğlunun iştirakı ilə 

Cавабдещ Şirinova Yeganə Niyaz qızının Daşkəsən  Rayon Məhkəməsinin 12 yanvar 2011-ci il tarixli qətnaməsindən verdiyi apellyasiya şikayətinə Gəncə şəhərində Apellyasiya Məhkəməsinin binasında açıq məhkəmə iclasında baxaraq

                                         MÜƏYYƏN ETDİ:

 İddiaçı Şirinov Şahin Teyyub oğlu cavabdeh Şirinova Yeganə Niyaz qızına qarşı uşaqlarla ünsiyyət hüququ verilməsi  tələbinə dair  iddia ərizəsi ilə Daşkəsən Rayon Məhkəməsinə müraciət edərək 18 mart 2008-ci il təvəllüdlü Şirinov Nuray Şahin qızı və 15 iyun 2010-cu il taridə anadan olmuş Şirinov Uğur Şahin oğlu ilə hər həftənin şənbə və bazar günləri ünsiyyət hüququ verilməsi barədə qətnamə çıxarılmasını xahiş etmişdir.

İddiaçı Şirinov Şahin Teyyub oğlu sonradan iddianın həcminin artırılması barədə əlavə ərizə ilə Daşkəsən Rayon Məhkəməsinə  müraciət edərək,  hər həftənin şənbə və bazar günləri uşaqları aparıb-gətirməyin çətinlik yaradacağını bildirmiş, ona görə də iddia həcminin artırıb 3 yaşlı qızı Nuray ilə hər ayın 15 günü,  oğlu Uğurla isə iki yaşı olanda  onunla da bir valideyin kimi ünsiyyət hüququnun verilməsi barədə qətnamə çıxarılmasını xahiş etmişdir.

Daşkəsən   Rayon Məhkəməsinin 12  yanvar 2011-ci il tarixli qətnaməsi ilə (hakim H.B.Hüseynov)  iddianın  təmin edilməsi, iddiaçı Şirinov Şahin Teyyub oğluna 18.03.2008-ci ildə anadan olmuş qızı Şirinova Nuray Şahin qızı ilə ünsiyyətdə olması üçün hər ayın 15 günü məhdudiyyət qoyulmayan görüş verilməsi, görüş üçün uşağın iddiaçı Ş.Şirinova verilməsinə və görüş müddəti başa çatanda uşağın qaytarılmasına Daşkəsən rayon İcra qrupu tərəfindən nəzarət edilməsi, cavabdeh Şirinova Yeganə Niyaz qızının üzərinə himayəsində olan 15.06.2010-cu il təvəllüdlü Şirinov Uğur Şahin oğlu ilə iddiaçı (uşağın atası) Şirinov Şahin Teyyub oğlunun münasib vaxtlarda öz yanında ünsiyyətdə olmasına şərait yaratmaq vəzifəsi qoyulması  qət edilmişdir.

Cavabdeh Şirinova Yeganə Niyaz qızı  həmin qətnamədən apellasiya şikaəti verərək, şikayətini onunla əsaslandırmışdır ki, məhkəmə qətnaməsini qanunsuz, əsassız, qeyri obyektiv hesab edir. Belə ki, qətnamədə iddiaçı ilə “heç bir məhdudiyyət qoyulmadan 15 gün görüş” verilməsi ifadəsinin hansı anlamda istifadə edilməsi məlum deyil. Həmçinin  15 gün müddətin nəzərdə tutulması uşağın bağçaya getməməsinə, nəticədə  bağça yoldaşlarından ayrılmasına, müəyyən bilik və bacarıqların mənimsənilməsinə, təlim planının yerinə yetirilməsinə əvəzi ödənilə bilməyəcək problemlər yarada bilər  və onun düzgün təlim-tərbiyəsinə mane olar. Həmçinin bir valideyin kimi keçmiş həyat yoldaşının qanun çərçivəsində, uşağın mənafeyinə zidd olmayan müəyyən vaxtlarda övladları ilə ünsiyyət olmasına heç bir etirazı yoxdur. Odur ki, göstərilənlərə əsasən qətnamə ləğv edilməlidir. 
Gəncə Apellyasiya Məhkəməsinin Mülki kollegiyasının (hakimlər L.Süleymanov, F.Əliyev və B.Əliyev) 25 may 2011-ci il tarixli qətnaməsi ilə Cavabdeh Şirinova Yeganə Niyaz qızının  verdiyi apellyasiya şikayəti   qismən təmin   edilərək Daşkəsən  Rayon Məhkəməsinin 11 yanvar 2012-ci il tarixli qətnaməsi iddiaçı Şirinov Şahin Teyyub oğluna 18.03.2008-ci ildə anadan olmuş qızı Şirinova Nuray Şahin qızı ilə ünsiyyətdə olması üçün hər ayın 15 günü məhdudiyyət qoyulmayan görüş verilməsi, görüş üçün uşağın iddiaçı Ş.Şirinova verilməsinə və görüş müddəti başa çatanda uşağın qaytarılmasına Daşkəsən rayon İcra qrupu tərəfindən nəzarət edilməsi hissəsində dəyişdirilmiş, qətnamə qalan hissədə dəyişdirilmədən saxlanılmışdır.
Azərbaycan Respublikası Ali Məhkəməsinin Mülki kollegiyasının (hakimlər Ə.Əliyev, V.İbayev və İ.Əliyev) 14 noyabr 2011-ci il tarixli qərarı ilə iddiaçı Ş.Şirinovun kassasiya şikayəti təmin edilərək hazırki iş üzrə Gəncə Apellyasiya Məhkəməsi Mülki kollegiyasının 25 may 2011-ci il tarixli qətnaməsi ləğv edilmiş, iş yeni apellyasiya baxışına göndərilmişdir.

Cavabdeh Şirinova Yeganə Niyaz qızı  məhkəmə kollegiyasının iclasında apellyasiya şikayətini qismən müdafiə edərək izahatında bildirmişdir ki, iddiaçı Şirinov Şahin Teyyub oğlu  ilə 21.10.2005-ci ildə rəsmi nikah qeydiyyatından keçməklə ailə qurmuş birgə nikahdan 18.03.2008-ci il tarixdə Nuray və 15.06.2010-cu ildə Uğur adlı iki uşaqları anadan olmuşdur. Daşkəsən Rayon Məhkəməsinin 03.12.2010-cu il tarixli qətnaməsi ilə aralarındakı nikaha xitam verilmiş, uşaqlar qanunun tələblərinə uyğun olaraq onun himayəsinə verilmiş və iddiaçı Şirinov Şahin Teyyub oğlunun əmək haqqının 1/3 hissəsi tutularaq ona ödənilməsi qət edilmişdir. Həmçinin bir valideyin kimi keçmiş həyat yoldaşının qanun çərçivəsində, uşağın mənafeyinə zidd olmayan müəyyən vaxtlarda övladları ilə ünsiyyət olmasına heç bir etirazı yoxdur. Qətnamənin kiçik uşağın atası ilə ünsiyyətdə olma vaxtınının müəyyən edilməsi hissəsindən razıdır və həmin hissədə qətnamədən şikayəti yoxdur, lakin böyük uşaq Nuray isə bağçaya getdiyindən onun hər ay 15 gün məhdudiyyətsiz atası ilə ünsiyyətdə olması onun tərbiyəsinə və təhsilinə mənfi təsir göstərə bilər. Odur ki, Günayın ayda dörd dəfə, hər şənbə nahardan sonra başlayıb bazar günü axşama qədər atası ilə ünsiyyətdə olmasına etiraz etmir. Ona görə də Daşkəsən  Rayon Məhəkəmsinin göstərilən qətnaməsi Nurayla bağlı onun maraqlarına ziddiyyət təşkil etdiyindən və uşağın sabit və davamlı tərbiyəsinə mane olduğundan həmin qətnamənin qismən dəyişdirilməsini xahiş etmişdir.
Nümayəndə A.İsmayılova da məhkəmə kollegiyasının iclasında apellyasiya şikayətinin dəlillərini qismən müdafiə edərək həmin məzmunda izahat vermişdir.

İddiaçı Ş.Şirinov məhkəmə kollegiyasının iclasında apellyasiya şikayətinə etiraz edərək  göstərmişdir ki, cavabdeh Şirinova Yeganə Niyaz qızı ilə 21.10.2005-ci ildə rəsmi nikah qeydiyyatından keçməklə ailə qurmuş birgə nikahdan 18.03.2008-ci il tarixdə Nuray və 15.06.2010-cu ildə Uğur adlı iki uşaqları anadan olmuşdur. Daşkəsən Rayon Məhkəməsinin 03.12.2010-cu il tarixli qətnaməsi ilə həmin nikaha xitam verilmişdir. Ana ilə bərabər vəziyyətdə onun uşaqları ilə ünsiyyətdə olmaq hüququ vardır. Məhkəmənin qətnaməsini düzgün hesab edir. Uşağın bağçaya getməsi onu bir ata kimi uşağından mənəvi cəhətdən məhrum edə bilməz. Uşağı ilə normal ünsiyyətdə olmaq bir ata kimi onun hüququdur və bu hüquq təmin olunmalıdır. Odur ki, məhkəmə kollegiyasından ədalətli qərar çıxarılmasını xahiş etmişdir.
Məhkəmə kollegiyası iş materiallarını araşdırıb, işdə iştirak edən şəxsləri dinləyərək, hesab edir ki, apellyasiya şikayəti qismən  təmin edilməlidir.

İş əlavə edilmiş   doğum haqqında şəhadətnamələrin surətindən görünür ki, 18.03.2008-ci ildə anadan olmuş Şirinova Nuray Şahin qızının və 15.06.2010-cu ildə anadan olmuş Şirinov Uğur Şahin oğlunun ataları iddiaçı Şirinov Şahin Teyyub oğlu, anaları cavabdeh Şirinova Yeganə Niyaz qızıdır.
Işə əlavə olunmuş  nikahın bağlanması haqında şəhadətnamənin notariusda təsdiq edilmiş surətindən   görünür ki, Şirinov Şahin Teyyub oğlu ilə Şirinova Nuray Şahin qızı nigaın bağlanması haaqında akt qeydlər kitabında 2005-ci il oktyabr ayının 21-də  417№ ilə qeyd edilmişdir.
İşə əlavə edilən arayışdan görünür ki, Nuray Şirinova 01.09.2010-cu il tarixdən Daşkəsən şəhər 2 saylı körpələr evi uşaq bağçasına gedir.

Gəncə şəhəri Kəpəz Rayon İcra Hakimiyyəti başçısının qəyyumluq və himayəçilik komissiyasının rəyindən görünür ki, azyaşlılar Şirinova Nuray Şahin qızı və Şirinov Uğur Şahin oğlunun ataları Şirinov Şahin Teyyub oğlu ilə ünsiyyətdə olmasını məqəsəduyğun hesab etmişdir, cavabdeh Ş.Şirinovun həyat şəraiti haqqında tərtib edilmiş aktdan görünür ki, Ş.Şirinov Gəncə şəhəri H.Aslanov küçəsi 9 nömrəli mənzildə yaşayır, mənzil 2 yaşayış otağından ibarətdir, təmirlidir, köməkçi sahələri də vardır. Kommunal şəraiti növcuddur, mənzil mülkiyyət hüququ ilə onun atasına məxsusdur. Cavabdehin ailə-mənzil şəraiti və yaşayış səviyyəsi azyaşlının sağlam ailə mühitində ünsiyyətdə olmaq üçün əlverişlidir.

Gəncə şəhəri Kəpəz Rayon İcra Hakimiyyəti başçısının qəyyumluq və himayəçilik komissiyasının nümayəndəsi V.Səmədov da məhkəmə kollegiyasının iclasında həmin rəyi müdafiə etmiş, iddiaçının uşaqlarının anası cavabdehlə eyni vəzifələrə malik olmasını xatırladıb iddiaçıya da uşaqları ilə normal ünsiyyətdə olması üçün şərait yaradılmasının vacibliyini bildirmişdir.

Daşkəsən Rayon İcra Hakimiyyəti başçısının qəyyumluq və himayəçilik komissiyasının nümayəndəsi İ.Bayarmova məhkəmə kollegiyasının iclasında verdiyi izahatında iddiaçıya uşaqları ilə həftənin bazar günləri ünsiyyətdə olmasına etirazı olmadığını bildirmişdir.

Азярбайcан  Республикасы Аиля  Мяъяллясинин 50-cи маддясинə эюря, ушаг валидейнляри, бабалары, няняляри, гардашлары, баъылары вя башга гощумлары иля цнсиййятдя олмаг щцгугуна маликдир. Валидейнлярин никащынын позулмасы вя йа етибарсыз сайылмасы, валидейинлярин айры йашамасы ушаьын щцгугларына тясир етмир. Валидейинляр айры йашадыгда ушаг онларын щяр бири иля цнсиййят щцгугуна маликдир.

Həmin Məcəllənin  56.1-ci маддясинин тялябиня эюря, валидейинляр юз ушаглары барясиндя бярабяр щцгуг вя вязифяляря маликдирляр.
Щямин Мяcяллясинин 58.1-cи маддясиня ясасян, валидейинляр ушагларыны тярбийя етмяк щцгугуна маликдирляр вя ушагларынын тярбийя етмяйя борълудурлар.

Щямин Мяcяллянин 61.1-cи маддясинин тялябиня эюря, ушаглардан айры йашайан валидейн онларла цнсиййят щцгугуна, ушагларын тярбийя вя тящсили иля баьлы мясялялярин щялл едилмясиндя иштирак етмяк щцгугуна маликдир. 
Həmin Məcəllənin 61.2-ci maddəsinə görə, uшагларла йашайан валидейн ушаьын физики, психи саьламлыьына, онун яхлаги инкишафына зяряр йетирмяйян диэяр валидейинля ушаьын цнсиййятиня мане олмамалыдыр.
 Uşaq hüquqları haqqında Qanunun 18-ci maddəsinə görə, valideyinlərinin hər ikisindən və ya birindən ayrı yaşayan uşağın onları tanımaq, habelə bu ona mənfi təsir göstərmirsə, valideyinləri ilə ünsiyyətdə olmaq hüququ vardır.
BMT Baş Assambleyasının 20 noyabr 1959-cu il tarixli 1386 (XIY) saylı qətnaməsi ilə elan edilmiş Uşaq Hüquqları Bəyannaməsinin 6-cı prinsipinə görə, uşaq şəxsiyyətinin tam və ahəngdar inkişafı üçün məhəbbətə və başa düşülməyə möhtacdır. O, mümkün olduqda, valideyinlərinin himayəsində və onların məsuliyyəti altında və hər halda, məhəbbət və mənəvi-maddi təminat mühitində böyüməlidir-azyaşlı uşaq, müstəsna şərait mövcud olduğu hallardan başqa, anasından ayrılmamalıdır.
Uşaq Hüquqları Haqqında BMT Konvensiyasının 31-ci maddəsinə görə, iştirakçı dövlətlər uşağın istirahət etmək və asudə vaxta malik olmaq hüququnu, onun yaşına uyğun gələn oyunlarda və əyləncəli tədbirlərdə iştirak etmək və sərbəst surətdə mədəni həyatda iştirak etmək və incəsənətlə məşğul olmaq hüququnu tanıyırlar.
Qeyd edilən hüquq normalarına istinad edən məhkəmə kollegiyası atasının uşağı ilə anası ilə bərabər ünsiyətdə olmaq hüququnu tələb etməsini təbii qəbul edir. 
Bununla belə, işdə olan sənədlərdən görünür ki, 18 mart 2008-ci ildə anadan olmuş Şirinova Nuray Şahin qızı 01 sentyabr 2010-cu ildən Daşkəsən şəhər 2 nömrəli körpələr evi uşaq bağçasına gedir.
“Valideynlərin və digər qohumların uşaqla ünsiyyətdə olmaq hüquqları ilə əlaqədar qanunvericiliyin məhkəmələr tərəfindən tətbiqi təcrübəsi haqqında” Azərbaycan Respublikası Ali Məhkəməsi Plenumunun 28 oktyabr 2011-ci il tarixli qərarının 1-ci bəndində qeyd edilir ki, uşaqlardan ayrı yaşayan valideynlərlə uşaqlarla ünsiyyət üçün elə vaxt və müddət müəyyən edilməlidir ki, o qanunla nəzərdə tutulan valideynlik hüquqlarını real və maneəsiz həyata keçirə bilsin.

Həmin qərarın 2-ci bəndində qeyd edilmişdir ki, məhkəmələr uşaqla ünsiyyətdə olma vaxtını müəyyən edərkən işin bütün hallarını, o cümlədən ailədə neçə uşağın olmasını, onların yaşını, bağçaya, yaxud məktəbə gedib-getməməsini... nəzərə almalıdır.
Cavabdeh Y.Şirinova Nurayın həftənin 1-5-ci günləri və 6-cı gün nahara qədər bağçada tərbiyə aldığını bildirmişdir.
Odur ki, məhkəmə kollegiyası Nurayın həmin günlər bağçada olmasını və bağçadan ayrılmasının onun tərbiyəsinə və gələcək təhsilinə mənfi təsir etmə ehtimalını nəzərə alaraq hesab edir ki, onunla atasının ünsiyyətinin bağçada tərbiyə aldığı vaxtda təmin edilməsi məqsədə müvafiq deyildir.
Bu səbəbdən, məhkəmə kollegiyası cavabdeh Y.Şirinovanın da razılığını nəzərə alaraq hesab edir ki, iddiaçı Ş.Şirinov qızı Nurayla ayda dörd dəfə, hər həftənin şənbə (altıncı) günü saat 13.00-dan başlayaraq gecə də daxil olmaqla bazar günü saat 18.00-dək ünsiyyətdə olmaq hüququ təmin edilməlidir.
Qeyd edilənlərə əsasən Daşkəsən Rayon Məhkəməsinin 12  yanvar 2011-ci il tarixli qətnaməsi dəyişdirilərək iddiaçı Şirinov Şahin Teyyub oğluna 18.03.2008-ci ildə anadan olmuş qızı Şirinova Nuray Şahin qızı ilə ünsiyyətdə olması üçün hər ayın 15 günü məhdudiyyət qoyulmayan görüş verilməsi hissəsində dəyişdirilərək, görüşün ayda dörd dəfə, hər həftənin şənbə (altıncı) günü saat 13.00-dan başlayaraq gecə də daxil olmaqla bazar günü saat 18.00-dək ünsiyyətdə olması təmin edilməli, qətnamənin görüş üçün uşağın iddiaçı Ş.Şirinova verilməsinə və görüş müddəti başa çatanda uşağın qaytarılmasına Daşkəsən rayon İcra qrupu tərəfindən nəzarət edilməsi, cavabdeh Şirinova Yeganə Niyaz qızının üzərinə himayəsində olan 15.06.2010-cu il təvəllüdlü Şirinov Uğur Şahin oğlu ilə iddiaçı (uşağın atası) Şirinov Şahin Teyyub oğlunun münasib vaxtlarda öz yanında ünsiyyətdə olmasına şərait yaratmaq vəzifəsi qoyulması  hissəsi isə dəyişdirilmədən saxlanılmalıdır.

Azərbaycan Respublikası MPM-nin 14.2-ci maddəsinə görə, məhkəmə yalnız tərəflərin təqdim etdikləri sübutları araşdırmalı və onlardan istifadə etməlidir.
Həmin Məcəllənin 77.1-ci maddəsinə görə, hər bir tərəf öz tələblərinin və etirazlarının əsası kimi istinad etdiyi halları sübut etməlidir.
Həmin Məcəllənin 88-ci maddəsinə görə, məhkəmə sübutlara obyektiv, qərəzsiz, hərtərəfli və tam baxdıqdan sonra həmin sübutlara tətbiq edilməli hüquq normalarına müvafiq olaraq qiymət verir. Heç bir sübutun məhkəmə üçün qabaqcadan müəyyən edilmiş qüvvəsi yoxdur.

Həmin Məcəllənin 217.4-ci maddəsinə görə, məhkəmə (hakim) öz qətnaməsini yalnız məhkəmə iclasında tədqiq olunmuş sübutlarla əsaslandırır.
Beləliklə, məhkəmə kollegiyası toplanmış sübutlara tətbiq edilməli hüquq normalarına müvafiq olaraq qiymət verərək belə nəticəyə gəlir ki, birinci instansiya məhkəməsinin maddi və prosessual hüquq normalaırını qismən düzgün tətbiq etmədiyindən Azərbaycan Respublikası MPM-nin 385.1.1 və 386-cı maddələrinə əsasən apellyasiya şikayəti qismən təmin edilməli, birinci instansiya məhkəməsinin qətnaməsi dəyişdirilməlidir.
Ona görə də, məhkəmə kollegiyası şərh olunanları və Azərbaycan Respublikası Mülki Prosessual Məcəlləsinin 372, 382, 384.0.3, 392-393 və 402-407-ci maddələrini rəhbər tutub
                                                            QƏT  ETDİ
 Daşkəsən Rayon Məhkəməsinin 12 yanvar 2011-ci il tarixli 2(030)-25/2011  nömrəli qətnaməsi  Şirinov Şahin Teyyub oğluna 18.03.2008-ci ildə anadan olmuş qızı Şirinova Nuray Şahin qızı ilə ünsiyyətdə olması üçün hər ayın 15 günü məhdudiyyət qoyulmayan görüş verilməsi hissəsində dəyişdirilsin.
Şirinov Şahin Teyyub oğluna 18.03.2008-ci ildə anadan olmuş qızı Şirinova   Nuray Şahin qızı ilə ayda dörd dəfə, hər həftənin şənbə (altıncı) günü saat 13.00-dan başlayaraq gecə də daxil olmaqla bazar günü saat 18.00-dək ünsiyyətdə olması müəyyən edilsin.

Qətnamənin görüş üçün uşağın iddiaçı Ş.Şirinova verilməsinə və görüş   müddəti başa çatanda uşağın qaytarılmasına Daşkəsən rayon İcra qrupu tərəfindən nəzarət edilməsi, cavabdeh Şirinova Yeganə Niyaz qızının üzərinə himayəsində olan 15.06.2010-cu il təvəllüdlü Şirinov Uğur Şahin oğlu ilə iddiaçı (uşağın atası) Şirinov Şahin Teyyub oğlunun münasib vaxtlarda öz yanında ünsiyyətdə olmasına şərait yaratmaq vəzifəsi qoyulması  hissəsi isə dəyişdirilmədən saxlanılsın.
Apellyasiya şikayəti qismən təmin edilsin.
Bu qətnamədən işdə iştirak edən şəxslərə rəsmi qaydada verildiyi gündən 2 ay müddətində Azərbaycan Respublikası Ali Məhkəməsinin Mülki kollegiyasına kassasiya şikayəti verilə bilər.
             Bu qətnamədən şikayət verilməzsə, qəbul edildiyi gündən 2 ay keçdikdən sonra qanuni qüvvəyə minir
  Sədrlik edən

                   
                             Rahib Nəbizadə
    Hakimlər
                                                 Şəfiqə Əliyeva     

